
吕祖全書卷十四


清微三品至道極伭參同妙典大乘度劫真經中卷

蓋聞天地一氣絪〈音因〉縕〈音溫〉，化生萬物，惟人為靈，得理之全，得氣之正，貴擅天爵，富有良能，尊於萬物，胎胚群生。失此幾希，喪其本真，異於萬物，而墮其倫。全之為聖，保之為人，安之則大，化之為神。參諸天地，三才鼎分，故知此身得之甚難，失之甚易，匪惟甚易，一失永失，墮諸輪迴，無有轉日。我為道者，示以五伭，其諦聽之：天之蒼蒼，瀰綸布濩〈音護〉，有形非形，有象非象，是諸形象，本有定色，此其為實。然論形色，恍恍惚惚，實無定象，沖漠無朕，何虛如之。惟虛則靈，惟實能覆，虛虛實實，變化極神。故通天伭，乃知虛實，乃弗滯凝，法其自然，運化從心，周還無息，大丹乃成。地道敦厚，(宀廣)〈音曠〉㝗〈音朗〉無垠〈音銀〉，上虛下實，萬物資生；上實下虛，萬物歸根。虛虛實實，與天長存，體也艮止，用也流行。山現妙質，水顯其神，質以載物，神以鍾靈，無神無質，無質無神，神行質受，質以神行，虛實交濟，妙合一凝。學道之士，克悟斯旨，剛柔合德，虛實相生。故通天伭，復明此因，乾坤定位，大丹乃成。若夫道伭，匪假言說，將以為實，何實非虛？將以為虛，何虛非實？將欲言其虛虛實實，實於何在？虛於何明？虛中之實，不可名實；實中之虛，不可言虛。實莫為實，虛莫為虛，莫為虛實，而究不無虛虛實實，而究難言虛虛實實。微乎微乎！不可為虛，而實是虛；不可為實，而實本實；不可以言虛虛實實，而實不外虛虛實實。至哉道伭，無所名象，淵淵其淵，難探厥旨，故悟斯伭，丹九轉矣。至於法伭，受之師承，原諸天命，流行坤輿，大道既成。法極神妙，變化由心，神通莫測。天地一囊，日月壺中，芥子須彌，大千毫末，揮金八極，塵視六合，乍合

